
kmalawa sa mia’ atha’ athan kazakazash a kalapaw

EEZTXILHXiTFE

tu kahiwan a Tai-waan munsai Shpuut
a kazash a miakuza ya mrigaz kmalawa
manggtu sa thuini, numa mashtay a thau
mugay ya mafazag miniahala inai a thau
mugayiza sa kilhnaqualh a kalawan. antu
miazithu, isa Tai-waan miniahala inai a thau
antu mugay naur a iprug a talima, ianan
ita mani manasha sa kazakazash, numa
kmalawa mia’ atha’ athan kazash pinfazaq
masa palhkakaktha wa mindahip a paziwat
a Yuan-un-hui, numa amangqtu kmalawa
manasha wa mia’ atha” athan malhkaktha wa
saran, numa ya suma wa gbit a thau shduu
minakaminiahala inai a thau a kazakazash
minfazag numa pasain sa mashashu a
mangqgtu masa mafazag lhunggizi mita wa
prug, numa musuun piaqitan ya kahiza.

haya wa (Yuan-sir-kai) sa mutal faglhu a
lhmaza, iamin palalawan sin-zui MV Z@E
itantu Amis a malacecay kazash taun masa
magitan a aniamin a makakakri, musuun
mita wa thau malhkakaktha numa minfazag.
munsai thithu mafazagiza wa kalawan, tu
Shpuut niza tu pasain kilhnaqualh a thau
munai, numa pasain sa huruy munai mafazaq
numa mrigaz Amis mapitan a kazakazash.

Tai-waan inai magitan a prug, maga ianan
miniahala inai a thau ianan Shpuut numa
ianan Kakitlan, numa ianan shauna’ az’ az
a katataunan gbit a thau, ya miazithu thuini
mathuaw magitan dai. numa thuini a dawaz
saran a qu-kii mathuaw magitan, thuini
jamin mat tu kahiwan ianan manasha sa
mia’ atha’ athan a saran, mafazag mashashu
a gbit a kazash masa ininthawan. Yuan-
un-hui aminra’inra’ in kmalawa manasha
wa magitan a malhkaktha wa kalapaw,
pishbiskaw parhaway gbit a thau shduu
mafazag ananak a kazakazash a intua masa
miakuza ya mrigaz, numa sunda mutusi
pasain sa izai a kafazagan masa kazakazash,
apiagitan mita mushnaw a Tai-waan.

